
{वर्ष: 1 
{अंक: 107
{पृष्ठ: 8
{मूल्य: ~2.00

}जयपुर, शुक्रवार 30 अक्टूबर, 2026 }राज्य: 1, जयपुर (राजस्थान) RNI No.: RJBIL/26/A5611

9461119998
info@zoomnews.in
www.zoomnews.inदैनिक ज़ूम   न्यूज़खबरों की दुनिया में आपका भरोसेमंद साथी

राजस्थान }अंग्रेजी/हिन्दी (द्विभाषिक दैनिक)

संपर्क करें

ब्रीफ न्यूज

एजेंसी >>नई दिल्ली

एजेंसी >>नई दिल्ली

जूम न्यूज } जोधपुर

राजस्थान हाईकोर्ट की जोधपुर 
मुख्यपीठ ने कहा है कि सरफेसी 
अधिनियम की धारा-14 के तहत 
कर्जदार की संपत्ति का भौतिक 
कब्जा दिलाने के लिए तैनात पुलिस 
का शुल्क बैंक या वित्तीय संस्थानों 
से नहीं लिया जाएगा।

जस्टिस विनीत कुमार माथुर 
और जस्टिस चंद्र शेखर शर्मा की 
खंडपीठ ने एयू स्मॉल फाइनेंस बैंक 
लिमिटेड की अपीलें स्वीकार कीं। 
कोर्ट ने एकलपीठ का वह आदेश 
रद्द कर दिया, जिसमें राजस्थान 
पुलिस नियम, 2008 के नियम 
10 के तहत पुलिस शुल्क लेने की 
अनुमति दी गई थी। कोर्ट ने कहा 
कि संपत्ति का कब्जा दिलाना निजी 
सेवा नहीं, बल्कि वैधानिक आदेश 

लागू करना है। यह राज्य के संप्रभु 
कर्तव्यों का हिस्सा है।

राजस्थान पुलिस अधिनियम, 
2007 की धारा 46 के तहत 
व्यावसायिक आयोजनों या निजी 
कार्यक्रमों में अतिरिक्त पुलिस बल 
तैनात करने पर शुल्क लिया जा 
सकता है। लेकिन किसी विशेष 
कानून के तहत वैधानिक आदेश 
लागू करने पर यह नियम लागू 
नहीं होगा। इस फैसले से बैंकों को 
एनपीए वसूली और संपत्तियों का 
कब्जा लेने में राहत मिलेगी।

सरफेसी-एक्ट के तहत कब्जे के 
लिए पुलिस शुल्क नहीं लगेगा

हाईकोर्ट ने कहा- संपत्ति का भौतिक कब्जा 
दिलाना वैधानिक आदेश का पालन

डोटासरा बोले- शिखर 
अग्रवाल मामले की ED-
CBI से जांच करवाए

कांग्रेस प्रदेशाध्यक्ष गोविंद सिंह 
डोटासरा ने आईएएस शिखर 
अग्रवाल को एपीओ करने के मामले 
में राज्य सरकार पर तंज कसा है। 
डोटासरा ने पूरे मामले में भ्रष्टाचार 
के आरोप लगाते हुए ईडी-सीबीआई 
से जांच करवाने का चैलेंज दिया है।

डोटासरा ने कहा- बीजेपी 
सरकार का पाप का घड़ा भर चुका 
है और फूट रहा है, अभी तो उसमें 
से सुराग निकल रहे हैं। पहले सुधांश 
पंत को हटाया गया, फिर शिखर 
अग्रवाल को यहां से हटाया गया, 
फिर डीजीपी बनने की कहानी शुरू 
हुई। एक-दूसरे की से ओर शह-मात 
का खेल चल रहा है। सरकार में बैठे 
हुए नेता और अफसरों का भ्रष्टाचार 
का धीरे-धीरे भंडाफोड़ हो रहा है।

जयपुर एयरपोर्ट पर इंडिगो की फ्लाइट 
में खराबी: रात 9 बजे कैंसिल हुई

जूम न्यूज } जयपुर

जयपुर एयरपोर्ट पर गुरुवार शाम हैदराबाद जाने वाली इंडिगो की 
फ्लाइट में तकनीकी खराबी आने के बाद उड़ान कैंसिल कर दी गई। 
फ्लाइट संख्या 6E-816 को शाम 6 बजकर 50 मिनट पर जयपुर से 
हैदराबाद के लिए रवाना होना था। यात्रियों की बोर्डिंग के दौरान विमान 
में तकनीकी समस्या सामने आई। इसके बाद यात्रियों को इंतजार करना 
पड़ा। आखिरकार रात 9 बजे फ्लाइट कैंसिल कर दी गई। दरअसल, 
यात्री विमान में सवार हो रहे थे, तभी तकनीकी खराबी की जानकारी 
सामने आई। इसके बाद उड़ान के संचालन को लेकर असमंजस की 
स्थिति बन गई। यात्रियों को उम्मीद थी कि समस्या दूर होने के बाद 
फ्लाइट रवाना हो जाएगी, लेकिन रात 9 बजे उड़ान रद्द कर दी गई। 
फ्लाइट कैंसिल होने से हैदराबाद जाने वाले यात्रियों की यात्रा प्रभावित 
हुई। अब यात्रियों को एयरलाइन की ओर से वैकल्पिक उड़ान, रीबुकिंग 
और रिफंड संबंधी जानकारी का इंतजार है। ऐसे में करवा चौथ के 
मौके पर अपने घर जाने वाले पैसेंजर को सबसे ज्यादा परेशानी का 
सामना करना पड़ रहा है।

भरोसे पर किराये से रहने को दिया 
मकान: पीड़ित बोला- अब वापस पाने को 

संघर्ष कर रहे, लगाई न्याय की गुहार
जूम न्यूज } जयपुर

राजधानी के धावास इलाके में मकाना खाली नहीं करने को लेकर 
विवाद का मामला सामने आया है। पीड़ित इंद्रा देवी, रामस्वरूप चौधरी, 
धर्मराज जाट ने प्रेसवार्ता कर आपबीती बताई। पीड़ित ने बताया कि 
पीड़ित मकान मालिक रामस्वरूप चौधरी ने ओमप्रकाश सोलंकी पर 
मकान पर अवैध कब्जा करने और खाली नहीं करने का गंभीर 5 
आरोप लगाया है। पीड़ित रामस्वरूप चौधरी के अनुसार, नंदबाग नगर 

हीरापुरा पावर हाउस के 
पीछे, धावास स्थित 
अपने मकान में न 
उन्होंने पूर्व परिचय के 
आधार पर ओमप्रकाश 
सोलंकी को परिवार 
सहित 2 से 4 दिन के 

लिए अस्थायी रूप से ठहरने की मौखिक अनुमति दी थी। आरोप है कि 
करीब 8 से 9 महीने बीत जाने के बाद भी मकान खाली नहीं किया। 
रामस्वरूप चौधरी का कहना है कि लगातार तकाजा करने के बावजूद 
मकान खाली नहीं होने से वे ने गंभीर मानसिक तनाव और परेशानी 
से जूझ रहे हैं। पीड़ित ने पुलिस और प्रशासन से मामले की निष्पक्ष 
जांच कर कानूनी कार्रवाई करने और मकान का कब्जा वापस दिलाने 
की गुहार लगाई है।

बहलोड के गांव में निशुल्क स्वास्थ्य 
शिविर लगा, 189 लोगों की जांच 

जूम न्यूज } आंधी

ग्राम पंचायत बहलोड के गांव में गुरुवार को पुरानी निजी स्कूल 
परिसर में निशुल्क स्वास्थ्य शिविर लगाया गया। इसमें 189 लोगों ने 
जांच, डॉक्टरों के परामर्श और इलाज की सुविधा ली। शिविर में डॉ. 
हरिओम, डॉ. विशाल राज, डॉ. लाला आजाद, डॉ. जय और डॉ. 
पुलकित ने मरीजों की जांच की। उन्होंने सर्दी, खांसी और बुखार समेत 
आम बीमारियों के लिए परामर्श दिया। मरीजों को निशुल्क दवाइयां भी 
बांटी गईं। शिविर में 103 लोगों का ब्लड प्रेशर (बीपी) और 46 लोगों 
की ब्लड शुगर जांची गई। डॉक्टरों ने नियमित जांच कराने, खानपान 
का ध्यान रखने और बीमारी के लक्षण दिखने पर समय पर सलाह लेने 
को कहा। शिविर के आयोजक अशोक आजाद ने बताया कि ग्रामीणों 
और जरूरतमंद परिवारों तक स्वास्थ्य सेवाएं पहुंचाने के लिए इसका 
आयोजन किया गया। उन्होंने कहा कि कोशिश है कि ग्रामीणों को 
स्वास्थ्य समस्याओं के लिए समय पर परामर्श मिले।

ब्रीफ न्यूज

राज्य सरकार ने चर्चित वरिष्ठ 
आरएएस अफसर पंकज ओझा को 
करीब एक साल पहले फेसबुक पर 
भड़काऊ जातीय, सांप्रदायिक पोस्ट 
करने के आरोपों को सही मानकर 
चार्जशीट दी है। कार्मिक विभाग 
ने पंकज ओझा को चार्जशीट देते 
हुए 15 दिन में जवाब मांगा है। 
तय अवधि में जवाब नहीं देने पर 
एकतरफा अनुशानात्मक कार्रवाई 
करने की चेतावनी दी है। पंकज 
ओझा अभी सामाजिक न्याय और 
अधिकारिता विभाग के अतिरिक्त 

निदेशक हैं। कार्मिक विभाग से 
जारी चार्जशीट में पंकज ओझा 
को किसी तरह की राजनीतिक, 
प्रशासनिक सिफारिश नहीं करवाने 
के लिए पाबंद किया है। उधर, 
ओझा ने आरोपों को गलत बताया 
है। चार्जशीट के आरोपों के 
मुताबिक- गोपालन निदेशक के पद 
पर रहते हुए पंकज ओझा ने अपनी 
फेसबुक आईडी (RAS Pankaj 
Ojha) से 2025 में 16 अक्टूबर, 
19 अक्टूबर, 21 अक्टूबर, 
22 से 25 अक्टूबर और 27 
अक्टूबर को सार्वजनिक रूप से 
भड़काऊ,आपत्तिजनक राजनीतिक, 

सांप्रदायिक और जातिगत पोस्ट की 
और ऐसे पोस्ट को शेयर किया था।

कार्मिक विभाग की चार्जशीट के 
अनुसार पंकज ओझा के खिलाफ 
भड़काऊ, जातीय-सांप्रदायिक 
पोस्ट करने की शिकायत मिली 
थी। शिकायत के बाद 19 जनवरी 
2026 को नोटिस जारी कर तीन 
दिन में स्पष्टीकरण मांगा गया, 
लेकिन अभी तक उसका जवाब 
नहीं दिया गया। फेसबुक पेज पर 
सार्वजनिक रूप से विवादास्पद, 
अभद्र, जातिगत, धार्मिक रूप से 
संवेदनशील और राजनीतिक प्रकृति 
की टिप्पणियां की हैं, जो राजकीय 

सेवक की गरिमा के प्रतिकूल है। 
कुछ राज्यों के मुख्यमंत्री, पूर्व 
मुख्यमंत्री और प्रधानमंत्री के लिए 
भी अपमानजनक और अभद्र भाषा 
का प्रयोग करने वाला फोटो भी 
फेसबुक पेज पर शेयर किया है। 
यह​ सब सामाजिक और धार्मिक 
सद्भाव पर प्रतिकूल प्रभाव डालने 
वाला और संवैधानिक मर्यादाओं 
का उल्लंघन है।

चार्जशीट में आरोप है कि 
पंकज ओझा ने नियमों की 
अवहेलना कर सरकार और विभाग 
की छवि को धूमिल किया, जो 
गंभीर कदाचार की श्रेणी में आता 

है। चार्जशीट में राजस्थान सिविल 
सेवाएं (आचरण) नियम-1971 
के नियम 3, 4 और 11 का हवाला 
देते हुए लिखा- नियमों के अनुसार 
कोई भी अधिकारी, कर्मचारी 
अनुचित अशोभनीय आचरण नही 
करेगा। कर्तव्यनिष्ठा और कार्यालय 
की गरिमा बनाए रखेगा। सरकार के 
किसी कदम या नीति की अलोचना 
नहीं करेगा। सार्वजनिक तौर पर 
किसी व्यक्ति विशेष या किसी 
पार्टी अथवा संस्थान के खिलाफ 
तथ्यहीन, निराधार, असत्यापित, 
गरिमा और प्रतिष्ठा को ठेस पहुंचाने 
वाले अनर्गल, मनगंढत टिप्पणियां 

प्रचारित-प्रसारित नहीं करेगा। 
आपने इन नियमों की अवहेलना 
कर सरकार, विभाग की छवि 
को धूमिल किया। चार्जशीट के 
मुताबिक- 25 अक्टूबर 2025 को 
फेसबुक पोस्ट कर केंद्र सरकार की 
नीतियों की आलोचना की। ओझा 
ने लिखा था- जातिगत जनगणना 
ही क्यों, जातिगत ‘करदाता’ और 
जातिगत ‘अपराध’ के भी तो 
आंकड़े सार्वजनिक करो, तो चले 
पता किसका कितना योगदान है। 
इस पोस्ट को सरकार के फैसले की 
आलोचना माना है और इसे सेवा 
मर्यादा के विपरीत माना है।

सीनियर आरएएस पंकज ओझा को सरकार ने थमाई चार्जशीट
एक साल पुराना मामला: आरोप- फेसबुक पर भड़काऊ जातीय-सांप्रदायिक पोस्ट कर सरकार की छवि धूमिल की ओझा बोले- मैं तो खुद पीड़ित हूं, मेरे  

नाम से फर्जी स्क्रीनशॉट शेयर किए
पकंज ओझा न ेचार्जशीट मिलन ेक ेमामल ेमें कहा- मैंन ेकोई आपत्तिजनक 
पोस्ट नहीं की, मरे ेनाम स ेफर्जी स्क्रीनशॉट सोशल मीडिया पर डाले 
गए, मैं तो खदु पीड़ित हू।ं ओझा न ेकहा- मैंन े29 दिसबंर 2025 को ही 
कार्मिक सचिव और मखु्य सचिव को इन पर कार्रवाई क ेलिए पत्र लिखा 
था। मैंन ेजयपरु कमिश्नर स ेमिलकर मामल ेमें कार्रवाई का आग्रह किया 
था। इस मामल ेमें अशोक नगर थान ेमें परिवाद भजेा, जिसकी जाचं जारी 
ह।ै कार्मिक विभाग को बाद में किसी न ेगुमनाम शिकायत भजेी, जिस पर 
मझु े19 जनवरी 2026 को कारण बताओ नोटिस मिला। इसका विस्तार 
स ेजवाब 27 जनवरी को द ेदिया था। उस जवाब में मैंन ेसाफ लिखा था 
कि मैंन ेकोई पोस्ट नहीं की। मरे ेनाम स ेफर्जी पोस्ट बनाई गई। इसकी 
शिकायत भी कर दी थी। मैंन ेजवाब सरकार क ेपोर्टल राजकाज क ेद्वारा 
मैंन ेभजेा था, जिसकी रिसिप्ट मरे ेपास ह।ै

बंगाल की खाड़ी में बने तूफान ‘अर्नब’ 
के असर से गुरुवार को जयपुर, धौलपुर, 
दौसा, टोंक, करौली और अलवर में बारिश 
हुई। जयपुर, अलवर समेत कई जिलों का 
तापमान 5 डिग्री तक गिर गया। मौसम के 
इस बदलाव से राज्य में अचानक ठंडक भी 
बढ़ गई। दिनभर बादल छाने के कारण धूप 
नहीं निकली। इसके कारण करौली, दौसा, 
सिरोही, झुंझुनूं, अजमेर, भीलवाड़ा, टोंक, 
अलवर समेत 10 शहरों का अधिकतम 
तापमान 30 डिग्री सेल्सियस से भी नीचे रहा। 
जयपुर में देर शाम मौसम बदलने के साथ 
ही कई इलाकों में तेज बारिश हुई। जयपुर के 
नारायण सिंह सर्किल पर बारिश से दोपहिया 
सवारों को परेशानी का सामना करना पड़ा। 
धौलपुर जिले के बाड़ी में मौसम का मिजाज 
बदल गया। दोपहर 12 बजे क्षेत्र में बारिश 

का दौर शुरू हो गया। तापमान में गिरावट 
आने से लोगों को सर्दी का एहसास होने 
लगा। कोटपूतली-बहरोड़ जिले के बहरोड़ 
क्षेत्र में सुबह 10 बजे से रुक-रुककर बारिश 
हो रही है। बारिश के बाद तापमान में गिरावट 
दर्ज हुई। मौसम विभाग ने शुक्रवार का भी 
तेज बरसात का यलो अलर्ट जारी किया है। 
करौली जिले में गुरुवार सुबह मौसम बदल 
गया। सुबह से रुक-रुककर बारिश हो रही है। 
तापमान में भी 2 डिग्री तक गिरावट हुई है। 
मौसम विभाग ने अगले 1-2 दिन तक बादल 
छाए रहने और बारिश की चेतावनी दी है।

मौसम विभाग जयपुर के निदेशक ने 
बताया कि दो दिन घने बादल छाए रहने 
की संभावना है। ऐसे में आज शाम को 
चांद दिखने की संभावना कम है। हालांकि, 
क्लाउड कवर में कुछ ब्रेक होता है तो शायद 
चांद दिख सकता है। बादल रात भर छाए 
रहेंगे। कल भी मौसम कुछ इसी तरह रहेगा।

अर्नब तूफान का असर, जयपुर में तेज बारिश: पांच जिलों में 
भी बरसा पानी, तापमान में 5 डिग्री तक गिरावट, सर्दी बढ़ी

जयपुर की जवाहर सर्किल थाना 
पुलिस ने मकान में हुई चोरी की 
वारदात को खुलासा किया। पुलिस 
ने 100 से ज्यादा सीसीटीवी 
फुटेज खंगालकर आरोपी विक्रम 
मीणा उर्फ विक्की (23) को 27 
अक्टूबर को दबिश देकर जयपुर 
से गिरफ्तार किया। पुलिस ने 
गुरुवार को कोर्ट में पेश कर पुलिस 
रिमांड पर लिया और पुलिस ने 
आरोपी से वारदात स्थल का 
मौका मुआयना करवाने के लिए 
परेड भी निकाली। आरोपी एमपी, 
यूपी समेत अन्य 4 राज्यों में फरारी 
काट रहा था, जिसके बाद पुलिस 
ने सीसीटीवी फुटेज के आधार 
पर रूट मैप तैयार किया। फिर 
चारों राज्यों में पुलिस ने दबिश 
दी, लेकिन पुलिस को आरोपी की 

जयपुर आने की सूचना मिली। 
फिर पुलिस ने जयपुर से दबोचा। 
आरोपी विक्रम मीणा निवासी गांव 
राघवपुरा, थाना बामनवास, जिला 
सवाई माधोपुर है। वर्तमान में वह 
जयपुर के मालवीय नगर थाना 
क्षेत्र स्थित डी-307, डी ब्लॉक 
में किराए के मकान में रह रहा था। 
पुलिस टीम ने दिल्ली, हरियाणा, 
मध्यप्रदेश और उत्तर प्रदेश में भी 
दबिश दी। आरोपी के कब्जे से 
चोरी किए गए सोने-चांदी जैसे 
धातु के आभूषण और विदेशी 
घड़ी बरामद की गई है।

पुलिस के अनुसार, आरोपी 
के खिलाफ चोरी, नकबजनी 
और आर्म्स एक्ट के मामले भी 
दर्ज हैं। मामले में उसका साथी 
पीडी उर्फ पिंटू मीणा अभी फरार 
है। परिवार के साथ चंडीगढ़ 
गया था पीड़ित, पीछे से मकान 

में चोरी परिवादी केके रत्तू ने 15 
अक्टूबर को जवाहर सर्किल थाने 
में रिपोर्ट दर्ज करवाई थी। परिवादी 
ने बताया कि वह 9 अक्टूबर को 
परिवार सहित चंडीगढ़ गया हुआ 
था। 15 अक्टूबर की सुबह मेड 
पौधों को पानी देने के लिए घर 
पहुंची तो मकान के ताले टूटे हुए 

मिले। सूचना मिलने पर परिवादी 
जयपुर पहंुचा। जांच करने पर 
घर से रोजमर्रा के सोने-चांदी 
के आभूषण, करीब आधा किलो 
चांदी और 5-6 विदेशी घड़ियां 
गायब मिलीं। रिपोर्ट के आधार पर 
पुलिस ने मुकदमा दर्ज कर जांच 
शुरू की।

100 से ज्यादा CCTV 
कैमरों की फुटेज खंगाली
डीसीपी ईस्ट रंजीता शर्मा ने बताया 
कि पुलिस टीम ने घटनास्थल का 
निरीक्षण कर आसपास लगे 100 
से ज्यादा CCTV कैमरों की फुटेज 
खंगाली। फुटेज के आधार पर 
आरोपियों के आने-जाने के रास्तों 
का रूटमैप तैयार किया गया। इसके 
बाद संभावित ठिकानों पर निगरानी 
रखी गई और मुखबिरों से जानकारी 
जुटाई गई। आरोपी की लोकेशन 
और मूवमेंट की जानकारी मिलने 
पर पुलिस टीम ने लगातार उसका 
पीछा किया। इसके बाद दिल्ली, 
हरियाणा, मध्यप्रदेश और उत्तर 
प्रदेश में दबिश देकर घेराबंदी की 
और अंत में मुख्य आरोपी विक्रम 
मीणा उर्फ विक्की को जयपुर से 
गिरफ्तार कर लिया। जवाहर सर्किल 

थाना प्रभारी महेश चंद ने बताया कि 
पूछताछ में आरोपी विक्रम मीणा ने 
अपने साथी पीडी उर्फ पिंटू मीणा 
के साथ मिलकर वारदात करना 
स्वीकार किया। आरोपी ने बताया 
कि चोरी के माल को दोनों ने आपस 
में बांट लिया था। पुलिस ने आरोपी 
की निशानदेही पर उसके हिस्से में 
आए चोरी के आभूषण और घड़ी 
बरामद की है। पूछताछ में आरोपी ने 
जयपुर शहर के अन्य थाना क्षेत्रों में 
भी चोरी की वारदातें करना बताया 
है। आरोपी पुलिस रिमांड पर है। 
पुलिस को उससे अन्य वारदातों के 
खुलासे की उम्मीद है। फरार आरोपी 
पीडी उर्फ पिंटू मीणा की तलाश 
जारी है। पुलिस के अनुसार, आरोपी 
के खिलाफ जवाहर सर्किल और 
रामनगरिया थाना क्षेत्रों में चोरी व 
नकबजनी के मामले दर्ज हैं। आर्म्स 
एक्ट का मामला भी दर्ज है। 

पुलिस ने 100 से ज्यादा सीसीटीवी फुटेज खंगाले: रूटमैप तैयार कर 4 
राज्यों में दी दबिश; आखिरकार नकबजनी के आरोपी जयपुर में पकड़ा निजी अस्पताल की 

मनमानी पर सवाल, 
परिजनों ने जताया विरोध

चौमूं शहर के सीएम चौपड़ा 
अस्पताल में मरीज के परिजनों 
ने इलाज की व्यवस्था को लेकर 
नाराजगी जताते हुए हंगामा कर 
दिया। परिजनों ने अस्पताल प्रशासन 
पर गंभीर लापरवाही के आरोप 
लगाए और अस्पताल परिसर में 
नारेबाजी कर पूरे मामले की निष्पक्ष 
जांच करवाने की मांग की।

परिजनों का आरोप है कि मरीज 
को पहले भामाशाह योजना के तहत 
भर्ती किया गया, लेकिन बाद में 
इलाज करने से इनकार कर दिया 
गया। हालांकि, आरोपों की अभी 
पुष्टि नहीं हुई है और अस्पताल 
प्रशासन का आधिकारिक पक्ष 
सामने आना बाकी है।

परिजनों का कहना है कि यदि 
मरीज को भामाशाह योजना के तहत 
भर्ती किया गया था, तो बाद में इलाज 
रोकने की वजह क्या रही? इसी सवाल 
को लेकर परिजनों की नाराजगी बढ़ 
गई और अस्पताल परिसर में हंगामे 
की स्थिति बन गई। उन्होंने अस्पताल 
की कार्यप्रणाली पर सवाल उठाते हुए 
इलाज की व्यवस्था को लेकर आपत्ति 
जताई। परिजनों ने आरोप लगाया कि 
अस्पताल में योजना के तहत मरीजों 
को भर्ती करने के बाद इलाज के दौरान 
परेशानियों का सामना करना पड़ता है। 
उनका दावा है कि ऐसी परिस्थितियों 
में मरीजों के परिजनों को मजबूरी में 
अपनी जेब से पैसे खर्च करने पड़ते 
हैं। इन आरोपों की पुष्टि के लिए 
अस्पताल प्रशासन का पक्ष सामने 
आना जरूरी है। परिजनों ने चिकित्सा 
विभाग के उच्च अधिकारियों से मामले 
का संज्ञान लेने, पूरे प्रकरण की निष्पक्ष 
जांच करवाने और जिम्मेदारी तय 
करने की मांग की। 

भामाशाह योजना के तहत भर्ती 
मरीज के इलाज को लेकर विवाद

सब इंस्पेक्टर (एसआई) भर्ती-
2016 की संशोधित मैरिट लिस्ट 
फिर से जारी होगी। राजस्थान 
हाईकोर्ट ने सरकार और राजस्थान 
लोक सेवा आयोग (आरपीएससी) 
को निर्देश दिया कि कैटेगरी वाइज 
नए सिरे से रिकाउंटिंग करके 
संशोधित मैरिट लिस्ट जारी करें। 
कोर्ट ने पहले से नियुक्त किसी भी 
अभ्यर्थी को सेवा से नहीं हटाने के 
लिए भी कहा है। कोर्ट ने यह आदेश 

श्याम सिंह व अन्य की याचिकाओं 
को निस्तारित करते हुए दिए।

जस्टिस अशोक कुमार जैन 
की कोर्ट ने कहा- पुनर्गणना में 
आरक्षण लागू करते समय 50 
फीसदी की सीमा और एससी-
एसटी की बैकलॉग रिक्तियों के 
नियमों का पालन करना होगा। 
कोर्ट ने पूरी प्रक्रिया को 180 दिनों 
के अंदर पूरा करने का आदेश 
दिया है। दरअसल भर्ती में गैर-
अनुसूचित क्षेत्र के कुल 456 पदों 
में से सामान्य वर्ग के लिए मात्र 

142 पद ही रखे गए थे। जिससे 
सामान्य श्रेणी का अनुपात 50 
फीसदी से काफी कम रह गया था। 
बैकलॉग रिक्तियों का स्पष्ट आधार 
नहीं था और ओबीसी रिक्तियों को 
भी बिना उचित कानूनी प्रावधान 
के कैरी-फॉरवर्ड कर दिया गया। 
कोर्ट ने संशोधित मैरिट लिस्ट में 
सामान्य और अनारक्षित वर्ग के 
अभ्यर्थियों के हितों की रक्षा के लिए 
राज्य सरकार को पर्याप्त संख्या में 
अतिरिक्त पद सृजित करने की 
स्वतंत्रता दी है।

भर्ती में 50 फीसदी से 
ज्यादा आरक्षण दिया था
एडवोकेट तनवीर अहमद ने 
बताया कि आरपीएससी ने 5 
अक्टूबर 2016 को एसआई भर्ती 
का विज्ञापन जारी किया गया था, 
जिसके बाद 5 दिसंबर 2018 और 
23 अगस्त 2019 को भर्ती विज्ञापन 
संशोधित किया गया। भर्ती में गैर-
अनुसूचित क्षेत्र के कुल 456 पदों 
में से सामान्य वर्ग के लिए मात्र 142 
पद ही रखे गए थे, जिससे सामान्य 

श्रेणी का अनुपात 50 फीसदी से 
काफी कम रह गया। विज्ञापनों में 
बैकलॉग रिक्तियों का स्पष्ट आधार 
नहीं था और ओबीसी रिक्तियों को 
भी बिना उचित कानूनी प्रावधान 
के कैरी-फॉरवर्ड कर दिया गया। 
हालांकि सुनवाई के दौरान राज्य 
सरकार और RPSC ने वर्षवार 
रिक्तियों और अतिरिक्त शपथपत्र के 
जरिए पद निर्धारण को उचित ठहराने 
का प्रयास किया, जिसे अदालत ने 
पर्याप्त नहीं माना। कोर्ट ने कहा-
सार्वजनिक सेवाओं में आरक्षण की 

सामान्य सीमा 50 फीसदी हो इसका 
कड़ाई से पालन होना चाहिए।
जुलाई-2021 में हो  
गई थी नियुक्तियां
दरअसल, भर्ती को लेकर 2019 में 
लिखित परीक्षा आयोजित हुई थी। 
1 सिंतबर 2020 को रिजल्ट जारी 
हुआ था। दिसंबर में हाई कोर्ट ने 
नियुक्तियां देने पर रोक लगा दी थी। 
लेकिन जुलाई 2021 में हाईकोर्ट 
ने रोक हटा ली। जिसके बाद 
आरपीएससी ने नियुक्तियां दे दी थी।

एसआई भर्ती-2016 की मैरिट लिस्ट फिर से बनेगी
हाईकोर्ट ने कहा-50 फीसदी से ज्यादा आरक्षण नहीं हो सकता; सरकार को अतिरिक्त पद सर्जित करने होंगे

इनका बहिष्कार हो; बोले- 
आईएएस शिखर ने गलत 
किया तो होगी कार्रवाई

जूम न्यूज } जयपुर

जयपुर में विधायक बालमुकुंदाचार्य ने 
बॉलीवुड एक्टर नसीरुद्दीन शाह को 
भांड बताया। विधायक ने कहा- ऐसे 
भांड कलाकार जो देश का खा रहे हैं। 
मैं आज से इनका बहिष्कार करता हूं। 
देश की जनता से भी अपील करता हूं 
कि ऐसे फिल्म एक्टर्स का बहिष्कार 
करना चाहिए, जो देश विरोधी ताकतों 
के साथ हैं। जयपुर भाजपा मुख्यालय में 
गुरुवार को बॉलीवुड एक्टर नसीरुद्दीन 
शाह के बयान पर मीडिया के सवाल पर 
बालमुकुंदाचार्य ने यह कहा।

विधायक बालमुकुंदाचार्य ने कहा- 
देश के खिलाफ बोलते हैं और देश में 
अराजकता फैलाने के लिए लोगों को 

उत्तेजित करते हैं। ऐसे लोगों का विरोध 
करना चाहिए। देश की जनता ने आपको 
सिर पर बैठाया है। फिर भी आप देश 
के खिलाफ बोलते हो। जबकि आपको 
युवाओं को मोटिवेट करना चाहिए। 
उनको समझाने का काम करना चाहिए। 
आप माहौल खराब करने का काम कर 
रहे हैं। मैं ऐसे लोगों का बहिष्कार करता 
हूं। जहां पर देश इनको सम्मानित करता 
है और सम्मान मिलता है। वहीं आईएएस 

अधिकारी शिखर अग्रवाल को लेकर 
विधायक बालमुकुंदाचार्य ने कहा- अगर 
किसी ने गलत तरीके से कुछ किया है तो 
उस पर कार्रवाई होगी।

आईएएस अधिकारी शिखर अग्रवाल 
को लेकर विधायक बालमुकुंदाचार्य ने 
कहा- हमारी जीरो टॉलरेंस की सरकार 
है। आप मुख्यमंत्री भजनलाल शर्मा का 
कार्यकाल देख लें। पिछले ढाई साल में 
कितने अधिकरियों की जांच की गई। 

सस्पेंड और एपीओ किया गया। कानून 
के अनुसार जो काम करने के हैं, वो सब 
किए गए। आने वाले समय में भी सब 
काम होंगे। आप निश्चित रहें, किसी ने 
गलत किया है तो भुगतेगा। उन्होंने कहा- 
इस मामले में सरकार के ऊपर आरोप 
नहीं है। ये आरोप किसी व्यक्ति विशेष पर 
है तो उस व्यक्ति की जांच संस्थाएं कर 
रही हैं। आने वाले समय में दूध का दूध 
और पानी का पानी होगा।

नसीरुद्दीन शाह भांड, देश का खा रहे: बालमुकुंदाचार्यमकान की छत पर बनी रसोई में 
लगी आग: शॉर्ट सर्किट से ​हादसा

जूम न्यूज } चौमू

चौमूं के वार्ड नंबर 45 स्थित राइयों की ढाणी में 
एक मकान की छत पर बनी रसोई में आग लग गई। 
आग लगने का कारण शॉर्ट सर्किट बताया जा रहा है। 
सूचना मिलने पर दमकल विभाग की गाड़ी मौके पर 
पहुंची। दमकलकर्मियों ने आग बुझाई और उसे फैलने 
से रोका। चौमूं के अग्निशमन अधिकारी जय कुमार 
जांगिड़ ने बताया कि आग शॉर्ट सर्किट से लगी। रसोई 
में रखा सामान आग से प्रभावित हुआ है या नहीं, 
इसकी जानकारी नहीं है। नुकसान का आकलन भी 
सामने नहीं आया है।

मरुधरा प्रेस क्लब के लोगो-
स्टीकर का विमोचन

जूम न्यूज } बीकानेर

महाराजा गंगा सिंह विश्वविद्यालय के इतिहास विभागाध्यक्ष, 
साहित्यकार एवं सामाजिक कार्यकर्ता डॉ. मेघना शर्मा ने गुरुवार को 
मरुधरा प्रेस क्लब, बीकानेर के लोगो-स्टीकर का विमोचन किया। 
इस अवसर पर उन्होंने कहा कि पत्रकारिता में पारदर्शिता, सटीकता 
और गंभीरता बेहद जरूरी हैं। इनसे खबर की विश्वसनीयता और 
प्रभावशीलता बढ़ती है। डॉ. शर्मा ने अपने पत्रकारिता संबंधी अनुभव 
साझा करते हुए कहा कि किसी भी खबर का प्रभाव उसके तथ्यों 
की सटीकता और प्रस्तुति की गंभीरता पर निर्भर करता है। कार्यक्रम 
में मरुधरा प्रेस क्लब के अध्यक्ष जय सिंह चौहान और कोषाध्यक्ष 
यतेंद्र चड्ढा उपस्थित रहे। इस दौरान संगठन की पहचान, पत्रकारों 
की एकजुटता और पत्रकारिता के माध्यम से सामाजिक सरोकारों 
को मजबूत करने पर चर्चा हुई। मरुधरा प्रेस क्लब पत्रकारों के 
सम्मान, अधिकारों और हितों की रक्षा के लिए सामूहिक प्रयास 
करता है। लोगो-स्टीकर का विमोचन संगठन की पहचान मजबूत 
करने और पत्रकारों के बीच समन्वय एवं एकजुटता बढ़ाने की दिशा 
में महत्वपूर्ण पहल रहा।

राधेश्याम का राजस्थान अंडर-17 
फुटबॉल टीम में चयन

जूम न्यूज } बीकानेर

गांव मालासर निवासी एवं सादुल स्पोर्ट्स स्कूल, बीकानेर के विद्यार्थी 
राधेश्याम का अंडर-17 स्कूल नेशनल गेम्स 
के लिए राजस्थान फुटबॉल टीम में चयन 
हुआ है। इस उपलब्धि पर विद्यालय और गांव 
में खुशी का माहौल है। विद्यालय के फुटबॉल 
कोच रामराज सिंह एवं स्वरूपानंद किराडू ने 
राधेश्याम के चयन पर प्रसन्नता जताते हुए इसे 
उसकी मेहनत, लगन और निरंतर अभ्यास का 
परिणाम बताया। ग्रामीणों ने भी राधेश्याम को 
बधाई देते हुए राष्ट्रीय स्तर पर बेहतर प्रदर्शन कर 

गांव और राजस्थान का नाम रोशन करने की कामना की।

सरपंच दुलाराम चौधरी ने डॉ. 
राखी राठौड़ से की भेंट

जूम न्यूज } बीकानेर

निमडे़ा ग्राम पचंायत क ेनवनिर्वाचित सरपचं दलुाराम चौधरी न ेभाजपा 
महिला मोर्चा राजस्थान की प्रदशेाध्यक्ष डॉ. राखी राठौड़ क े निवास पर 
पहुचंकर उनस े शिष्टाचार भेंट की। इस अवसर पर डॉ. राखी राठौड़ ने 
दलुाराम चौधरी को सरपचं निर्वाचित होन ेपर बधाई एव ंशभुकामनाए ंदीं 
और उनक ेसफल कार्यकाल की कामना की। डॉ. राठौड़ न ेविश्वास जताया 
कि दलुाराम चौधरी ग्राम पचंायत क ेविकास, जनकल्याण और ग्रामीणों की 
अपेक्षाओं पर खरा उतरत ेहएु क्षेत्र की उन्नति में महत्वपरू्ण योगदान देंग।े

ब्रीफ न्यूज

जूम न्यूज }जयपुर

मिस एंड मिसेज राजस्थान ग्लैमर-
2027 के दूसरे सीजन का आगाज 
होने जा रहा है। गुरुवार को होटल 
ग्रैंड सफारी में पेजेंट के आधिकारिक 
पोस्टर का विमोचन किया गया। 
हॉस्पिटैलिटी, बिजनेस और मीडिया 
जगत से जुड़ी हस्तियों की मौजूदगी 
में हुए इस लॉन्च के साथ ही 
प्रतियोगिता की तैयारियां शुरू हो गई 
है। प्रतियोगिता के लिए ऑडिशन 
की शुरुआत 1 नवंबर को कोटा 
से होगी। इसके बाद 20 दिसंबर 
को जयपुर में ऑडिशन आयोजित  
किए जाएंगे। प्रतियोगिता के अलग-
अलग चरणों से गुजरने के बाद 
प्रतिभागियों के लिए सेमीफिनाले, 
ग्रूमिंग सेशन और ग्रैंड फिनाले 
आयोजित किया जाएगा। इसका 
ग्रैंड फिनाले 8 जनवरी 2027 को 
जयपुर के वैशाली नगर स्थित मान 
पैलेस में होगा।

पेजेंट के आयोजक चिराग 
चौधरी ने बताया कि मिस एंड 
मिसेज राजस्थान ग्लैमर का उद्देश्य 
महिलाओं को अपनी प्रतिभा, 
आत्मविश्वास और व्यक्तित्व 

प्रदर्शित करने के लिए बेहतर मंच 
उपलब्ध कराना है। प्रतियोगिता के 
माध्यम से उभरती मॉडल्स के साथ 
विवाहित महिलाओं को भी अपनी 
क्षमताएं सामने लाने का अवसर 
मिलेगा। इसके जरिए महिला 
सशक्तीकरण को बढ़ावा देने और 
महिलाओं को अपने सपनों को 
पूरा करने के लिए प्रोत्साहित करने 
की दिशा में काम किया जाएगा। 
उन्होंने बताया कि प्रतियोगिता में 

सह-संस्थापक राकेश चौधरी की 
महत्वपूर्ण भूमिका है। आयोजन 
में शाहरुख पेजेंट कोच और ग्रूमर  
के रूप में प्रतिभागियों को तैयार 
करने के साथ शो डायरेक्टर की 
जिम्मेदारी निभाएंगे।
प्रतियोगिता का पहला 
चरण कोटा में होगा
प्रतियोगिता का पहला चरण एक 
नवंबर को कोटा में होगा। यहां दी 

इको सतवा होटल में ऑडिशन 
लिए जाएंगे। इसके बाद 20 
दिसंबर को जयपुर के होटल ग्रैंड 
सफारी में प्रतिभागियों के ऑडिशन 
होंगे। इन चरणों के माध्यम से 
प्रतियोगिता के अगले दौर के लिए 
प्रतिभाओं का चयन किया जाएगा। 
ऑडिशन के बाद 27 दिसंबर को 
ब्लैक आउट क्लब में सेमीफिनाले 
आयोजित होगा। इसके बाद 5 
से 7 जनवरी तक वैशाली नगर 

स्थित मान पैलेस में तीन दिवसीय 
ग्रूमिंग सेशन रखा जाएगा। इसमें 
प्रतिभागियों को ग्रैंड फिनाले के 
लिए तैयार किया जाएगा। इसके 
बाद 8 जनवरी को मान पैलेस 
में ही प्रतियोगिता का ग्रैंड फिनाले 
होगा, जहां चयनित प्रतिभागी 
अपनी प्रतिभा और व्यक्तित्व का 
प्रदर्शन करेंगी। पोस्टर विमोचन 
कार्यक्रम में हॉस्पिटैलिटी, 
बिजनेस और मीडिया जगत से 

जुड़े कई प्रतिनिधियों ने हिस्सा 
लिया। इस मौके पर जानवी 
सोनी, खुशबू दुबे, यशस्वी 
बैरवा, कुमकुम बैरवा, अनिल 
मिश्रा, जीएम मान पैलेस, मोहित 
तिवारी, राकेश चौधरी, सह-
संस्थापक, चिराग चौधरी, पवन 
गोयल, जेडी माहेश्वरी, मोहित 
टेलर, रामस्वरूप यादव, अहाना, 
वंशिका और तनिषा सहित अन्य 
लोग मौजूद रहे।

मिस एंड मिसेज राजस्थान ग्लैमर के ऑडिशन नवंबर में: पेजेंट का 
पोस्टर लॉन्च, जनवरी में ग्रैंड फिनाले; प्रतिभाओं को भी मिलेगा मंच

जूम न्यूज } चूरू 

राजस्थान राज्य भारत स्काउट एवं 
गाइड, स्थानीय संघ चूरू की ओर 
से आयोजित प्रतियोगिता रैली एवं 
तृतीय सोपान प्रशिक्षण शिविर में 
ध्वजारोहण, स्वास्थ्य जागरूकता 

कार्यक्रम और नगर भ्रमण रैली का 
आयोजन किया गया। कार्यक्रमों 
के माध्यम से विद्यार्थियों को 
अनुशासन, राष्ट्रप्रेम, जनसेवा 
और स्वस्थ जीवनशैली का संदेश 
दिया गया। ध्वजारोहण कार्यक्रम 
में एसीएमएचओ डॉ. अहसान 

गौरी और एएनएम नर्सिंग कॉलेज 
के प्राचार्य डॉ. बजरंग हर्षवाल 
उपस्थित रहे। उन्होंने कहा कि 
स्काउट-गाइड शिविर विद्यार्थियों 
में नेतृत्व क्षमता, आत्मनिर्भरता, 
सहयोग और सेवा भावना 
विकसित करने में महत्वपूर्ण 

भूमिका निभाते हैं।
स्वास्थ्य जागरूकता सत्र 

में चिकित्सकों ने विद्यार्थियों को 
व्यक्तिगत स्वच्छता, संतुलित 
आहार, स्वच्छ पेयजल, 
नियमित दिनचर्या और शारीरिक 
गतिविधियों के महत्व की 

जानकारी दी। उन्होंने विद्यार्थियों 
से स्वास्थ्य संबंधी सावधानियां 
अपनाने और अपने आसपास 
साफ-सफाई बनाए रखने की 
अपील की। इसके बाद नगर 
भ्रमण रैली को डॉ. अहसान गौरी 
और डॉ. जाकिर हुसैन शिक्षण 

संस्थान के अध्यक्ष डॉ. मुम्ताज 
अली कुरैशी ने हरी झंडी दिखाकर 
रवाना किया। स्थानीय संघ सचिव 
ओमप्रकाश खीमासरिया ने बताया 
कि रैली डॉ. जाकिर हुसैन सीनियर 
सेकेंडरी स्कूल, जयपुर रोड से 
शुरू होकर पुराना कलेक्ट्रेट, नेचर 

पार्क, भरतिया रोड, सुभाष चौक, 
सफेद घंटाघर, गढ़ चौराहा और 
जौहरी बाजार होते हुए वापस 
विद्यालय पहुंची। रैली में स्काउट-
गाइड विद्यार्थियों ने अनुशासन 
के साथ भाग लेकर सामाजिक 
जागरूकता, जनसेवा और राष्ट्र 

निर्माण का संदेश दिया। कार्यक्रम 
में अशोक जांगिड़, मोहित चौबे, 
ओमप्रकाश प्रजापत, सावरमल 
गहनोंलिया, एडवोकेट अयूब 
खान, एडवोकेट सुनील मेघवाल 
और दौलत गढ़वाल सहित अन्य 
गणमान्य लोग उपस्थित रहे।

चूरू में स्काउट-गाइड शिविर: ध्वजारोहण, स्वास्थ्य जागरूकता कार्यक्रम और नगर भ्रमण रैली

जूम न्यूज }जयपुर

जयपुर में अब आमजन को अपने 
क्षेत्र के बीट पुलिस अधिकारी से 
लेकर DCP तक के संपर्क और 
डिटेल के लिए भटकना नहीं पड़ेगा। 
जयपुर पुलिस ने पुलिस और 
आमजन के बीच कॉ-ऑर्डिनेशन 
मजबूत करने के उद्देश्य से ‘अपनी 
बीट पुलिस को जानें’ (Know 
Your Police Beat) QR कोड 
आधारित जागरूकता बोर्ड लगाने 
की पहल शुरू की है। 

पुलिस कमिश्नर सचिन मित्तल 
ने गुरुवार को इस पहल का 
लोकार्पण किया। इसकी शुरुआत 
मानसरोवर थाना क्षेत्र से होगी। 
इसके बाद चरणबद्ध तरीके से 

जयपुर पुलिस कमिश्नरेट के 
सभी थाना क्षेत्रों में ये बोर्ड लगाए 
जाएंगे। इस व्यवस्था के तहत 
प्रत्येक बीट के लिए अलग QR 
कोड निर्धारित किया गया है। 
संबंधित बीट में लगाए जाने वाले 
जागरूकता बोर्ड पर मौजूद QR 
कोड को मोबाइल से स्कैन करते 
ही नागरिकों को पुलिस से जुड़ी 
आवश्यक जानकारी मिल सकेगी। 
इसमें संबंधित पुलिस थाने का 
पता, गूगल लोकेशन और संपर्क 
नंबर के साथ DCP, अतिरिक्त 
DCP, ACP, थाना प्रभारी 
(SHO) और बीट अधिकारी का 
नाम और मोबाइल नंबर उपलब्ध 
होगा। पुलिस कमिश्नर सचिन 
मित्तल ने बताया कि प्रत्येक बीट 

क्षेत्र में उपयुक्त स्थानों पर 7 से 
10 जागरूकता बोर्ड लगाए जाएंगे। 

इसका उद्देश्य अधिक से 
अधिक नागरिकों तक इस सुविधा 

को पहुंचाना है, ताकि जरूरत 
पड़ने पर वे अपने क्षेत्र के पुलिस 

अधिकारियों से सीधे संपर्क कर 
सकें। इस पहल की खासियत यह है 

कि पुलिस अधिकारियों के तबादले 
या पदस्थापन में बदलाव होने पर भी 
QR कोड स्कैन करने पर संबंधित 
पद पर तैनात नए अधिकारी का 
नाम और संपर्क नंबर प्रदर्शित होगा। 
इससे नागरिकों को पुरानी जानकारी 
के कारण होने वाली परेशानी से 
राहत मिलेगी और उन्हें अधिकारियों 
के अद्यतन संपर्क विवरण आसानी 
से मिल सकेंगे।
पुलिस-जन संवाद को 
मजबूत करने की पहल
जयपुर पुलिस के अनुसार, इस 
व्यवस्था का उद्देश्य पुलिस और 
आमजन के बीच संवाद को सरल, 
सुलभ और प्रभावी बनाना है। 
इसके जरिए नागरिक अपने क्षेत्र 

की पुलिस से सीधे जुड़ सकेंगे और 
आवश्यकता के अनुसार संबंधित 
अधिकारी से संपर्क कर सकेंगे। 
मानसरोवर से शुरू होने वाली यह 
पहल चरणबद्ध रूप से पूरे जयपुर 
पुलिस कमिश्नरेट में लागू की जाएगी। 
कार्यक्रम में स्पेशल पुलिस कमिश्नर 
ओमप्रकाश, एडिशनल पुलिस 
कमिश्नर (कानून एवं व्यवस्था) 
डॉ. अजय सिंह, एडिशन पुलिस 
कमिश्नर (यातायात एवं प्रशासन) 
प्रदीप मोहन शर्मा, एडिश्नल पुलिस 
कमिश्नर (क्राइम) डॉ. रामेश्वर 
सिंह, डीसीपी (क्राइम) योगेश 
गोयल, डीसीपी साउथ राजर्षि राज 
और डीसीपी मुख्यालय अनुष्ठा 
कालिया सहित संबंधित अधिकारी 
मौजूद रहे।

जयपुर: QR कोड से मिलेगी बीट पुलिस-अधिकारियों की जानकारी: पुलिस कमिश्नर सचिन 
मित्तल ने किया लोकार्पण, मानसरोवर से शुरुआत, तबादले पर भी अपडेट रहेगी जानकारी

जूम न्यूज } बीकानेर

बीकानेर राजपरिवार की वरिष्ठतम 
सदस्य प्रिंसेस राज्यश्री कुमारी ने 
शहर के ऐतिहासिक पब्लिक पार्क 
के प्रवेश द्वारों को उनके मूल 
स्वरूप में पुनः स्थापित करने 
की मांग की है। उन्होंने जिला 
प्रशासन, मुख्यमंत्री, पर्यटन मंत्री 
और राज्य सरकार के संबंधित 
अधिकारियों को पत्र लिखकर 
ऐतिहासिक धरोहर के संरक्षण के 
लिए हस्तक्षेप करने की अपील की 
है। प्रिंसेस राज्यश्री कुमारी ने पत्र 
में कहा कि पब्लिक पार्क उनके 
परदादा महाराजा गंगासिहजी की 
दूरदर्शिता का प्रतीक है। पार्क के 
मुख्य प्रवेश द्वार, चार स्तंभ और 
रेलिग इसकी ऐतिहासिक स्थापत्य 
पहचान का महत्वपूर्ण हिस्सा हैं। 
पत्र के अनुसार, गेट की डिजाइन 
लंदन के बकिंघम पैलेस के प्रवेश 
द्वारों से प्रेरित बताई जाती है और 
इसमें ढुलमेरा बलुआ पत्थर का 
उपयोग किया गया था।

पत्र में उल्लेख किया गया है कि 
कुछ वर्ष पहले क्षतिग्रस्त मुख्य द्वार 
को जेसीबी से हटाए जाने के दौरान 

उसके स्तंभों को भी नुकसान पहुंचा 
था। उस समय भी उन्होंने प्रशासन 
से ऐतिहासिक द्वार को मूल स्वरूप 
में बहाल करने की मांग की थी।
तीन दरवाजों की  
जगह दो पिलर वाला  
गेट बनाने पर आपत्ति
राज्यश्री कुमारी ने कहा कि हाल 
ही में समाचार पत्रों और सोशल 
मीडिया के माध्यम से उन्हें 
जानकारी मिली कि मूल प्रवेश द्वार 
में बदलाव कर तीन दरवाजों की 
जगह दो पिलर वाला गेट बनाया 
गया है। उन्होंने इस पर आपत्ति 
जताते हुए कहा कि ऐतिहासिक 
धरोहर के संरक्षण में उसकी मूल 
बनावट और स्थापत्य विशेषताओं 
का ध्यान रखा जाना चाहिए। 
उन्होंने मुख्यमंत्री, पर्यटन मंत्री और 
जिला प्रशासन से पब्लिक पार्क के 
ऐतिहासिक गेट्स को मूल स्वरूप 
में पुनर्स्थापित कराने की मांग की। 
उनका कहना है कि इस विरासत 
का संरक्षण बीकानेर की सांस्कृतिक 
पहचान और गौरवशाली इतिहास 
से जुड़ा है।

पब्लिक पार्क के ऐतिहासिक गेट्स को 
मूल स्वरूप में बहाल करने की मांग, 
प्रिंसेस राज्यश्री कुमारी ने लिखा पत्र

स्कूल के खर्च का हिसाब क्यों नहीं? 
RTI के बाद भी सूचना का इंतजार

जूम न्यूज } सरदारशहर 

पीएम श्री गिरधारीलाल शिवनारायण टांटिया 
राजकीय बालिका उच्च माध्यमिक विद्यालय में 
पीएम श्री योजना और व्यावसायिक शिक्षा के वित्तीय 
वर्ष 2025-26 के रिकॉर्ड को लेकर सवाल उठे हैं। 
पत्रकार सुनील कुमार सोनी ने 4 जून को RTI 
आवेदन देकर बजट, खर्च, बिल-वाउचर, खरीद 
प्रक्रिया और ऑडिट रिकॉर्ड की प्रमाणित प्रतियां 
मांगी थीं। समय पर सूचना नहीं मिलने पर प्रथम 
अपील की गई। मुख्य जिला शिक्षा अधिकारी, चूरू 
ने 1 सितंबर 2026 को इस संबंध में निर्णय जारी 
किया, लेकिन आवेदक का आरोप है कि इसके 
बावजूद अब तक मांगी गई जानकारी उपलब्ध नहीं 
कराई गई है।
एडीएम कार्यालय ने दिए सूचना 
उपलब्ध कराने के निर्देश
मामले में अतिरिक्त जिला कलेक्टर कार्यालय, 
चूरू ने मुख्य ब्लॉक शिक्षा अधिकारी, सरदारशहर 
को पत्र भेजकर नियमानुसार सूचना उपलब्ध 
कराने के निर्देश दिए हैं। आवेदक ने योजना के 
बजट, मदवार खर्च, बिल-वाउचर, कैशबुक, 
खरीद रिकॉर्ड, स्टॉक रजिस्टर और ऑडिट रिपोर्ट 
की प्रमाणित प्रतियां मांगी हैं। प्रथम अपील के 
निर्णय और एडीएम कार्यालय के निर्देश के बाद 
भी सूचना मिलने में देरी का कारण स्पष्ट नहीं 
है। फिलहाल उपलब्ध दस्तावेजों से किसी वित्तीय 
अनियमितता की पुष्टि नहीं होती है। संबंधित 
विद्यालय और शिक्षा विभाग का पक्ष सामने आने 
के बाद स्थिति स्पष्ट हो सकेगी।

जूम न्यूज } बीकानेर

बीकानेर। कक्षा 5वीं एवं 8वीं की परीक्षा-
2027 के ऑनलाइन आवेदन को लेकर शिक्षा 
विभाग ने सख्ती दिखाई है। कार्यालय पंजीयक, 
शिक्षा विभागीय परीक्षाएं, राजस्थान, बीकानेर 
ने सभी जिला प्रभारियों को निर्देश दिए हैं कि 
आवेदन से वंचित विद्यालयों की मॉनिटरिंग 
कर 31 अक्टूबर 2026 तक शत-प्रतिशत 
आवेदन सुनिश्चित करवाएं। 28 अक्टूबर 
को जारी निर्देशों के अनुसार, जिला प्रभारी 
संबंधित विद्यालयों के संस्थाप्रधानों और मुख्य 
ब्लॉक शिक्षा अधिकारियों (सीबीईओ) से 
संपर्क करेंगे। विद्यार्थियों के हित में डाइट और 
सीबीईओ स्तर से विशेष निर्देश जारी कर दो 
दिन में आवेदन प्रक्रिया पूरी करवाने को कहा 
गया है।

आवेदन के लिए अनलॉकिंग सुविधा
विभाग ने स्पष्ट किया है कि जिन विद्यालयों 
के विद्यार्थियों के आवेदन शेष हैं, उनके लिए 
अनलॉकिंग की सुविधा उपलब्ध कराई गई है। 
संबंधित सीबीईओ और डाइट को नियमानुसार 
तत्काल कार्रवाई कर निर्धारित समय से पहले 
आवेदन भरवाने होंगे। सीबीएसई या अन्य 
समकक्ष बोर्ड से संबद्ध विद्यालयों की स्कूल 
प्रोफाइल विभागीय पोर्टल पर अपडेट करनी होगी। 
वहीं, दोहरे आवेदन या विद्यालय से स्थानांतरित 
हो चुके विद्यार्थियों के मामलों में विद्यालय लॉगिन 
से आवेदन रिजेक्ट या विड्रॉ करने की सुविधा दी 
गई है। विभाग ने सभी संबंधित अधिकारियों को 
निर्देशों की तत्काल पालना सुनिश्चित करने को 
कहा है। परीक्षा-2027 के विस्तृत दिशा-निर्देश 
शासन की स्वीकृति के बाद जारी किए जाएंगे।

जूम न्यूज } सीकर

नवजीवन साइंस ग्रुप, सीकर’ ने नवजीवन 
आयुर्वेद नर्सिंग प्रशिक्षण केंद्र का शुभारंभ किया 
है। इस नवीन इकाई को राजस्थान सरकार से 
मान्यता व राजस्थान आयुर्वेद नर्सिंग परिषद, 

जयपुर से संबद्धता प्राप्त हुई है। संस्थान में 
आयुर्वेद नर्सिंग पाठ्यक्रम के लिए प्रवेश शुरू है। 
संस्थान के मानद निदेशक शंकरलाल बगड़िया 
ने बताया कि पाठ्यक्रम में कक्षा 12वीं के पास 
विद्यार्थी प्रवेश ले सकते हैं। प्रधानाचार्या अनिता 
चौधरी ने जानकारी दी।

आयुर्वेद नर्सिंग प्रशिक्षण की मान्यता मिली

कक्षा 5वीं-8वीं की परीक्षा के 
आवेदन 31 अक्टूबर तक होंगे

वंचित स्कूलों को दो दिन में प्रक्रिया पूरी करने के निर्देश

करवा चौथ मनाई: त्याग, समर्पण 
और अटूट प्रेम का प्रतीक

जूम न्यूज } बाड़मेर

कस्बे में गुरुवार को करवा चौथ श्रद्धा व उल्लास के साथ मनाया 
गया। सुहागिन महिलाओं ने पति की लंबी उम्र, अच्छे स्वास्थ्य, 
सुखी दांपत्य जीवन की कामना की। महिलाओं ने पूरे दिन निराहार 
और निर्जल व्रत रखा। सुबह से ही पर्व को लेकर उत्साह दिखा। 
दिनभर व्रत की तैयारी, पूजा-अर्चना होती रही। शाम को महिलाओं ने 
सोलह शृंगार किया। विधि-विधान से पूजन की तैयारी की। कस्बे के 
अलग-अलग मोहल्लों में महिलाओं ने सामूहिक पूजा की। भगवान 
शिव, माता पार्वती, भगवान गणेश की पूजा की। परिवार की सुख-
समृद्धि, पति की दीर्घाय मांगी। करवा चौथ की कथा सुनी। परंपरा 
के अनुसार पूजा पूरी की। माहेश्वरी मौहल्ला, सुंदर नगर, आजाद 
नगर, जैन मौहल्ला, खत्रियों का वास, बांकलसर बस्ती, टंकर पांडा, 
भगवान शिव मंदिर सहित कई मौहल्लों में पूजा हुई। मंदिर परिसर 
में भक्ति का माहौल रहा। दिनभर निर्जल व्रत के बाद महिलाओं को 
चंद्रमा के दर्शन का इंतजार रहा। रात में चंद्रदर्शन होने पर महिलाओं 
ने चंद्रमा को दूध और जल से अर्घ्य दिया। सुखी वैवाहिक जीवन 
की कामना की। फिर छलनी से चंद्रमा, अपने पति का चेहरा देखा। 

बाड़मेर-शिव के 10 गांवों में 10 
बायोगैस प्लांट तैयार करवाए

जूम न्यूज } बाड़मेर

बाड़मेर में सोसायटी टू अपलिफ्ट रूरल इकोनॉमी श्योर ने सुजलॉन 
फाउंडेशन और सुजलॉन एनर्जी लिमिटेड के सहयोग से सुउदय 
परियोजना के तहत 10 पशुपालक परिवारों को 2 घन मीटर क्षमता 
के बायोगैस प्लांट मुफ्त लगाए। कार्यक्रम गुरुवार को ब्लॉक बाड़मेर 
और शिव क्षेत्र के 10 गांवों में आयोजित हुआ। संस्था ने इसे स्वच्छ 
ऊर्जा और पर्यावरण संरक्षण से जुड़ी पहल बताया। संस्था की 
संयुक्त सचिव डॉ. लता कछवाहा के अनुसार बायोगैस प्लांट से 
रसोई के लिए धुआं रहित गैस मिलेगी। इसके साथ स्लरी से जैविक 
खाद तैयार होगी। इससे लकड़ी की खपत घटेगी और धुएं से होने 
वाली स्वास्थ्य समस्याओं में कमी आने की उम्मीद है। परियोजना 
प्रभारी हनुमानराम चौधरी ने बताया कि सभी प्लांट तकनीकी मानकों 
के अनुसार सिसटमा बायोगैस कंपनी की सीनियर इंजीनियर टीम ने 
बनाए। लाभार्थियों को संचालन और रखरखाव का प्रशिक्षण दिया 
गया। हर गांव में पशु मित्र और परियोजना स्टाफ निगरानी करेंगे। 
उन्होंने कहा कि यह प्रदर्शन के तौर पर शुरू किया गया चरण है 
और परिणाम बेहतर रहे तो मांग के आधार पर अन्य गांवों में विस्तार 
किया जाएगा।

ब्रीफ न्यूज
जूम न्यूज } बाड़मेर

बाड़मेर में रुपए दोगुने करने का 
लालच देकर करोड़ों रुपए की 
ठगी का मामला सामने आया है। 
पीड़ितों ने गुरुवार को कोतवाली 
थाने पहुंचकर ऑरोरा एक्स कंपनी 
के खिलाफ रिपोर्ट दी। पीड़ितों का 
आरोप है कि कंपनी ने स्थानीय 
एजेंटों के साथ मिलकर 5 हजार से 
ज्यादा लोगों को रुपए दोगुने करने 
का झांसा दिया। फिलहाल पुलिस ने 
मामले की जांच शुरू कर दी है। 
पीड़ितों के मुताबिक, इस ऑनलाइन 
प्लेटफॉर्म के जरिए करोड़ों रुपए का 
फ्रॉड किया गया है। कई लोगों ने 

गोल्ड लोन और पर्सनल लोन लेकर 
इसमें रुपए लगाए थे। पीड़ितों का 
आरोप है कि बाड़मेर में ऑरोरा एक्स 
नाम से एक ऑनलाइन प्लेटफॉर्म 
चलाया जा रहा था। इसके स्थानीय 
एजेंट लोगों को रुपए दोगुने करने का 
लालच देकर ट्रेडिंग करवाते थे। एक 
पीड़ित स्टूडेंट ने बताया कि सेड़वा 
निवासी आसुलाल और उसके एक-
दो अन्य परिचितों ने उन्हें इस ऐप पर 
रुपए लगाने का झांसा दिया। लोगों 
को भरोसे में लेने के लिए बड़ी-बड़ी 
मीटिंग की जाती थीं। उनके झांसे 
में आकर उसने 8 लाख रुपए का 
गोल्ड लोन लिया और वह रकम भी 
ऐप में लगा दी। पीड़ित के मुताबिक, कंपनी की ओर से कहा गया था कि 3.85 लाख 

रुपए जमा कराने पर एक फोन और 
विदेश यात्रा का मौका दिया जाएगा। 
इसके साथ ही 50 हजार रुपए का 
इनाम देने की बात भी कही गई थी। 
पीड़ित ने बताया कि उसने अपनी 
टीम में 70 लोगों को जोड़ा और 
उनसे 70 लाख रुपए जमा करवाए। 
उसने ठगी करने वालों में धोरीमन्ना 
निवासी दीपक और पाली के सोजत 
निवासी उगमसिंह राजपुरोहित के 
नाम भी बताए हैं।

5 हजार लोगों से करीब 
100 करोड़ रुपए ठगने का 
दावा: पीड़ितों का दावा है कि इस 
ऑनलाइन ठगी में बाड़मेर के 5 
हजार से ज्यादा लोग शिकार हुए हैं 

और करीब 100 करोड़ रुपए ठगे 
जा चुके हैं। उनका आरोप है कि 
यह ऐप भी संबंधित लोगों ने ही 
बनाया था। पीड़ितों की मांग है कि 
उन्होंने जो रुपए लगाए हैं, वे वापस 
दिलाए जाएं। एक पीड़ित ने कहा 
कि उसे ब्याज नहीं चाहिए, लेकिन 
कम से कम उसकी मूल रकम तो 
वापस मिलनी चाहिए। उसने बताया 
कि उसके जरिए जिन लोगों ने रुपए 
लगाए थे, वे अब उससे पैसे वापस 
मांग रहे हैं और उसे परेशान कर 
रहे हैं। कोतवाली थाना प्रभारी मनोज 
कुमार ने बताया कि पीड़ितों की ओर 
से रिपोर्ट मिली है। पूरे मामले की 
जांच की जा रही है।

रुपए दोगुने करने का झांसा देकर करोड़ों की ठगी

दोनों कपड़ा प्रोसेस 
करवाने के लिए जा रहे थे

जूम न्यूज } पाली

पाली में टेक्सटाइल बिजनेसमैन 
मामा-भांजे की सड़क हादसे में 
मौत हो गई। सड़क पर अचानक 
जानवर आने से ​बेकाबू मारुति 
सुजुकी फ्रॉन्क्स कार ट्रेलर में घुस 
गई, जिससे कार के परखच्चे उड़ 
गए। दोनों गाड़ी में बुरी तरह फंस 
गए थे। लोगों ने कड़ी मशक्कत 
से निकालकर गंभीर हालत में 
हॉस्पिटल पहुंचाया, जहां मृत घोषित 
कर दिया। दोनों अहमदाबाद में 
बिजनेस के सिलसिले में बातचीत 
करने के लिए जा रहे थे।  हादसा 
गुरुवार सुबह करीब 10:30 बजे 
आबूरोड के रोहिणा थाना क्षेत्र में 
हाईवे पर हुआ। 

जानकारी के अनुसार, पाली 
के देवजी का बास शाहजी का 
चौक निवासी पंकज सांड (45) 
पुत्र सम्पतराज सांड अपने भांजे 
पाली के डेंडों का बास निवासी 
यश (22) पुत्र मुकेश चौपड़ा के 
साथ गुरुवार सुबह 5 बजे कार 
से अहमदाबाद के लिए रवाना हुए 
थे। आबूरोड के रोहिणा थाना क्षेत्र 

में हाईवे पर सड़क पर अचानक 
मवेशी आ गए। जिन्हें बचाने के 
लिए जैसे ही कट काटा तो कार 
आगे चल रहे ट्रेलर से टकरा गई। 
गाड़ी पंकज चला रहे थे। जबकि 
यश पास वाली सीट पर बैठे थे। 
हादसा इतना जबरदस्त ​था कि 
दोनों एयरबैग खुल गए। घटना 
की जानकारी मिलने पर पाली 

से उगमराज सांड सहित कई 
रिश्तेदार मौके पर पहंुचे।

रिश्तेदार उगमराज सांड ने 
बताया- पंकज सांड के पूनायता 
में फैक्ट्री है। इंडस्ट्रीज की हालत 
फिलहाल अच्छी नहीं है। ऐसे में 
दोनों मामा-भांजा कपड़ा प्रोसेस 
करवाने के संबंध में अहमदाबाद 
जा रहे थे। इस दौरान यह हादसा 
हो गया। मृतक पंकज के एक 
बेटा और एक बेटी है। वहीं यश 
अविवाहित है। हादसे की खबर 
जब उनके परिवार तक पहंुची तो 
दोनों परिवारों में शोक का माहौल 
हो गया। उन्हें यकीन नहीं हो रहा 
था कि सुबह दोनों घर से राजी 
खुशी निकले और देर शाम तक 
पाली आने का कह कर गए थे। 
दिवाली से पहले हुए इस दर्दनाक 
हादसे ने पूरे परिवार को तोड़कर 
रख दिया।

जानवर को बचाने के चक्कर में ट्रेलर में घुसी कार, बिजनेसमैन मामा-भांजे की मौत
आबूरोड के रोहिणा थाना क्षेत्र में हाईवे पर हादसा: कार के परखच्चे उड़ गए, लोगों ने गंभीर हालत में हॉस्पिटल पहुंचाया, बिजनेस के सिलसिले में अहमदाबाद जा रहे थे

डॉक्यूमेंट लेकर ऑफिस 
पहुंचे थे लोग, शिकायत 
पर हुई कार्रवाई

जूम न्यूज } पाली

पाली शहर के टैगोर नगर क्षेत्र में 
गजानंद गृह निर्माण आवासीय 
योजना के पास स्थित श्रेयांस 
नगर में गार्डन के लिए छोड़ी गई 
जमीन पर मकान निर्माण करवाने 
का मामला सामने आया है। इसको 
लेकर गुरुवार को मोहल्लेवासी 
नगर निगम आयुक्त से मिले और 
दस्तावेज दिखाकर मामले में 
कार्रवाई की मांग की। दोनों पक्षों को 
सुनने के बाद आयुक्त ने निर्माण 
कार्य रुकवाने के निर्देश दिए। इसके 
बाद मोहल्लेवासी वापस घर लौटे।

मोहल्लेवासियों के मुताबिक, 
नगर निगम की ओर से इस जमीन 

का फिजिकल वैरिफिकेशन करवाया 
गया था। इसमें लेआउट प्लान के 
अनुसार जमीन गार्डन के लिए 
छोड़ी गई पाई गई थी। बाद में 
रिवाइज लेआउट प्लान का हवाला 
देकर इस जमीन का दोबारा सर्वे 
करवाया गया। बगेची के लिए छोड़ी 
गई जमीन पर पट्टे जारी करने के 
मामले को लेकर मोहल्लेवासी पहले 
भी जिला कलेक्टर से शिकायत 
कर चुके हैं। मामले को लेकर 
गुरुवार को एडवोकेट चंद्रभान सिंह 
राजपुरोहित, चंद्रप्रकाश मेहता, 
सुमेर सिंह जोधा, प्रशांत काकरिया 
सहित कई मोहल्लेवासी नगर निगम 
आयुक्त से मिले। उन्होंने दस्तावेज 
प्रस्तुत कर जमीन पर हो रहे निर्माण 
को लेकर कार्रवाई की मांग की। 
दोनों पक्षों की बात सुनने के बाद 
आयुक्त ने निर्माण कार्य रुकवाने के 
निर्देश दिए।

आयुक्त ने गार्डन की जमीन 
पर मकान निर्माण रुकवाया

रेस्टोरेंट की छत से गिरने 
पर युवक की हुई मौत

जूम न्यूज } सिरोही/शिवगंज

शहर के गौशाला रोड स्थित एक 
रेस्टोरेंट की बिल्डिंग से गिरने से 
मैनेजर की मौत हो गई। गुरुवार सुबह 
उसका शव बिल्डिंग के पीछे खाली 
भूखंड में मिला। सूचना पर पुलिस 
मौके पर पहुंची और घटनास्थल का 
मुआयना किया। छत पर शराब के 
तीन खाली क्वार्टर और सिगरेट के 
टुकड़े मिले हैं। पुलिस के अनुसार, 
छत की चारदीवारी करीब एक से 
सवा फीट ऊंची है। आशंका है 
कि रात में छत पर बैठने के दौरान 
संतुलन बिगड़ने से युवक नीचे गिर 
गया। हालांकि, मौत के कारणों की 
पुष्टि जांच के बाद ही होगी।

जूम न्यूज } सिरोही

सिरोही जिले की चार पंचायत 
समितियों की 110 ग्राम पंचायतों 
में सरपंच और 1,116 वार्ड पंचों 
के चुनाव के लिए शुक्रवार को 
मतदान होगा। मतदान सुबह 7 
बजे से शाम 6 बजे तक चलेगा। 
इसके लिए पोलिंग पार्टियां गुरुवार 
शाम तक मतदान सामग्री लेकर 
रवाना हो गईं। वहीं, भांवरी 
पंचायत की नितोड़ा ग्राम पंचायत 
में 13 वार्डों में से 7 वार्ड पंच 
निर्विरोध निर्वाचित हो चुके हैं। 

ग्रामीणों ने निर्विरोध चुने गए वार्ड 
पंचों का माला पहनाकर स्वागत 
किया। नितोड़ा में सरपंच पद के 
लिए 14 नामांकन मिले हैं।
प्रशिक्षण के बाद रवाना 
हुईं पोलिंग पार्टियां
मतदान से पहले पोलिंग पार्टियों 
को आवश्यक प्रशिक्षण दिया 
गया। इसके बाद उन्हें मतदान 
पेटियां, कागजात और अन्य जरूरी 
दस्तावेज सौंपकर अलग-अलग 
वाहनों से रवाना किया गया। सबसे 
पहले भांवरी और रेवदर पंचायत 

समितियों के लिए पोलिंग पार्टियां 
भेजी गईं। इसके बाद पिंडवाड़ा और 
अंत में सिरोही क्षेत्र के गांवों के लिए 
पार्टियां रवाना हुईं।
4 पंचायत समितियों में 
3.54 लाख से मतदाता
जिले की आठ पंचायत समितियों 
में से दूसरे चरण में रेवदर, 
भांवरी, पिंडवाड़ा और सिरोही 
में मतदान होगा। चारों पंचायत 
समितियों में कुल 3,54,672 
मतदाता अपने मताधिकार का 
इस्तेमाल कर सकेंगे।

सिरोही की 110 ग्राम पंचायतों में मतदान 
आज, सात वार्ड पंच निर्विरोध निर्वाचित

जूम न्यूज } जोधपुर

राजस्थान हाईकोर्ट ने जय नारायण 
व्यास विश्वविद्यालय, जोधपुर की 
स्पेशल अपील खारिज कर दी। 
मामला कर्मचारी रमेश पंडित के 
नियमितीकरण से जुड़ा है। अदालत 
ने एकल पीठ का आदेश बरकरार 
रखा। जस्टिस विनीत कुमार माथुर 
और जस्टिस चंद्र शेखर शर्मा 
की डिवीजन बेंच ने यह फैसला 
सुनाया। विश्वविद्यालय ने कर्मचारी 
के पक्ष में दिए गए एकल पीठ के 
आदेश को चुनौती दी थी। उस 
आदेश में ‘ललित गहलोत एवं अन्य 

बनाम जेएनवीयू’ मामले के फैसले 
को आधार बनाया गया था।

18 नवंबर 2024 को हाईकोर्ट 
ने विश्वविद्यालय को अंतरिम राहत 
देते हुए एकल पीठ के आदेश पर 
रोक लगाई थी। इसकी वजह यह थी 
कि जेएनवीयू ने ‘ललित गहलोत’ 
मामले में एकल पीठ के आदेश को 
सुप्रीम कोर्ट में चुनौती दी थी। सुप्रीम 

कोर्ट ने 22 जनवरी 2024 को उस 
आदेश पर रोक लगाई थी।

रमेश पंडित की ओर से मामले 
का जल्द निपटारा करने के लिए 
आवेदन दिया गया था। उनके 
वकील डॉ. निखिल डुंगावत, 
निहार जैन और निखिल भंडारी 
ने अदालत को बताया कि सुप्रीम 
कोर्ट ने 20 अगस्त 2026 को 

जेएनवीयू की विशेष अनुमति 
याचिका अन्य संबंधित एसएलपी 
के साथ खारिज कर दी थी। 
वकीलों ने 16 सितंबर 2026 
को संतोष कुमार से जुड़े मामले 
में डिवीजन बेंच के फैसले का 
भी हवाला दिया। उस मामले में 
बेंच ने विश्वविद्यालय की अपील 
खारिज करते हुए कहा था कि 
मामला ‘मुकेश शर्मा’ के पहले 
से तय फैसलों से अलग नहीं 
है। ‘ललित गहलोत’ मामले की 
एसएलपी सुप्रीम कोर्ट से खारिज 
होने के बाद इस विवाद का कानूनी 
आधार समाप्त हो गया था।

हाईकोर्ट ने जेएनवीयू की अपील खारिज की: कर्मचारी के 
नियमितीकरण मामले में एकल पीठ का आदेश बरकरार

जूम न्यूज } जोधपुर

जोधपुर ग्रामीण में पंचायती राज 
चुनाव के मद्देनजर कल होने वाले 
पंच-सरपंच चुनाव से पूर्व पुलिस 
प्रशासन पूरी तरह मुस्तैद नजर 
आया। जिला पुलिस अधीक्षक 
पंकज यादव के निर्देशन में जिले 
के कई स्थानों पर शांति एवं 
कानून व्यवस्था बनाए रखने और 
आमजन में सुरक्षा की भावना 
कायम करने के लिए पुलिस द्वारा 

पैदल व वाहन से फ्लैग मार्च 
निकाला गया।

आगामी पंचायतीराज चुनाव 
2026 को स्वतंत्र, निष्पक्ष, 
भयरहित और शांतिपूर्ण तरीके 
से संपन्न कराने के लिए यह 
कदम उठाया गया। अतिरिक्त 
पुलिस अधीक्षक रामेश्वरलाल 
मेघवाल के सुपरविजन में सभी 
वृताधिकारियों, सुपरवाइजरी 
अधिकारियों और थानाधिकारियों 
के नेतृत्व में संवेदनशील क्षेत्रों में 

यह मार्च निकाला गया। रूट मार्च 
के दौरान पुलिस अधिकारियों ने 
आमजन से आगामी पंचायतीराज 
चुनाव में बिना किसी डर के 
शांतिपूर्ण माहौल में बढ़-चढ़कर 
भाग लेने की अपील की। साथ  
ही, पुलिस ने क्षेत्र की सुरक्षा 
व्यवस्था का जायजा लेते हुए 
स्पष्ट संदेश दिया कि अपराधियों 
में भय और आमजन में विश्वास 
बनाए रखने के लिए पुलिस पूरी 
तरह तत्पर है।

जोधपुर: पंचायत चुनाव से पहले पुलिस का 
फ्लैग मार्च: भयमुक्त मतदान का संदेश

मंडोर एक्सप्रेस में जुड़ेंगे 
दो एक्सट्रा एसी कोच 

जूम न्यूज } जोधपुर

वेटिंग लिस्ट कम करने और रेल यात्रियों की सुविधा 
बढ़ाने के उद्देश्य से उत्तर पश्चिम रेलवे(नॉर्थ वेस्टर्न) 
द्वारा मंडोर एक्सप्रेस में दो एक्सट्रा एसी कोच लगाए 
जाएंगे। इससे वेटिंग लिस्ट वाले यात्रियों को राहत 
मिलेगी। जोधपुर मंडल के सीनियर डीसीएम हितेश 
यादव ने बताया- ट्रेन संख्या 22491 जोधपुर-दिल्ली 
मंडोर एक्सप्रेस में जोधपुर से 30 अक्टूबर और वापसी 
में ट्रेन संख्या 22492 दिल्ली-जोधपुर मंडोर एक्सप्रेस में 
दिल्ली से 31 अक्टूबर को एक सेकंड एसी और एक थ्री 
टियर इकोनॉमी कोच लगाया जाएगा। अतिरिक्त कोचों की 
व्यवस्था से दोनों दिशाओं में यात्रियों को लाभ मिलेगा।
डिजिटल लाइफ सर्टिफिकेट के नाम पर 
फर्जी संदेशों से पेंशनर्स को किया सावधान
रेलवे ने पेंशनधारकों को डिजिटल लाइफ सर्टिफिकेट 
जमा कराने के नाम पर भेजे जा रहे फर्जी लिंक,कॉल 
और संदेशों से सतर्क रहने का कहा है। साइबर ठग 
जीवन प्रमाण पत्र बनवाने या अपडेट करने का झांसा 
देकर पेंशनधारकों की व्यक्तिगत और बैंक संबंधी 
जानकारी हासिल करने की कोशिश कर सकते हैं। 
उत्तर पश्चिम रेलवे के जोधपुर मंडल रेल प्रबंधक 
अनुराग त्रिपाठी ने बताया कि पेंशनधारक डिजिटल 
लाइफ सर्टिफिकेट के लिए केवल आधिकारिक 
वेबसाइट या अधिकृत केंद्रों का ही उपयोग करें। 
व्हाट्सऐप,एसएमएस और ईमेल पर प्राप्त अनजान 
लिंक पर क्लिक करने से बचें। 

जूम न्यूज } अजमेर

अजमेर सेंट्रल जेल में मुख्य जेल प्रहरी 
के पास 294 संदिग्ध गोलियां मिली हैं। 
मुखबिर से सूचना मिलने के बाद जेल 
प्रशासन ने मुख्य जेल प्रहरी करतार चौधरी 
(35) के जेल परिसर स्थित सरकारी 
क्वार्टर पर 28 अक्टूबर को तलाशी ली 
थी। इस दौरान उसकी जेब से दो पार्सल 
में 294 सफेद गोलियां मिलीं। मामले 
में जेल प्रशासन की रिपोर्ट पर सिविल 
लाइंस थाना पुलिस ने मुख्य जेल प्रहरी के 
खिलाफ मुकदमा दर्ज किया है। वहीं जेल 
प्रशासन ने मुख्य जेल प्रहरी को ड्यूटी 
से हटाकर मामले की जानकारी मुख्यालय 
भेजी थी। गुरुवार रात मुख्य जेल प्रहरी को 
निलंबित कर दिया गया। जेल अधीक्षक 
आर. अनंतेश्वर के अनुसार- गोलियों के 
संबंध में प्रहरी कोई संतोषजनक जवाब 
नहीं दे सका। जेल प्रशासन ने सामग्री 
सील कर पुलिस को रिपोर्ट दी हैं।

जेल प्रशासन की ओर से सिविल 
लाइंस थाना पुलिस को दी गई रिपोर्ट के 
अनुसार- 28 अक्टूबर को सूचना मिली 
थी कि सेंट्रल जेल में कार्यरत मुख्य जेल 

प्रहरी करतार चौधरी प्रतिबंधित सामग्री 
की सप्लाई करता है। इसी दिन शाम 
को उसके पास संदिग्ध सामग्री होने की 
सूचना मिली। इसके बाद जेल प्रशासन 
द्वारा प्रहरी के घर पर तलाशी ली गई।

तलाशी के दौरान प्रहरी की पेंट की 
दाहिनी जेब से काले रंग की थैली में 
रखे टेप से बने दो पार्सल बरामद हुए। 
पहले पार्सल में 98 सफेद गोलियां मिलीं, 
जिनका कुल वजन 11.98 ग्राम था। दूसरे 
पार्सल का वजन 2.04 ग्राम था। इसमें 
196 सफेद गोलियां मिलीं, जिनका कुल 
वजन 24.03 ग्राम था। दोनों पार्सल में 
कुल 294 गोलियां मिलीं, जिनका कुल 
वजन 39.68 ग्राम बताया गया है। रिपोर्ट 
के अनुसार- गोलियों को जेल डॉक्टर को 
दिखाया गया। 

डॉक्टर ने देखने पर कहा कि जांच के 
बाद ही स्पष्ट हो सकेगा। जेल प्रशासन 
ने संदिग्ध सामग्री को पार्सल में सील 
कर थाने में शिकायत देकर मामला दर्ज 
करवाया है। सूत्रों के अनुसार- मुख्य जेल 
प्रहरी करतार तीन-चार साल से जेल में 
ड्यूटी दे रहा है। वर्तमान में उसकी दोपहर 
में ड्यूटी चल रही थी।

अजमेर जेल के मुख्य-प्रहरी के 
पास मिली 294 संदिग्ध टैबलेट्स

जेब से दो पार्सल में मिलीं गोलियां; निलंबित किया

अमिताभ बच्चन की 
सेहत के लिए अजमेर 
दरगाह में दुआ

जूम न्यूज } अजमेर

अजमेर दरगाह में गुरुवार को 
पंजाब से आए 50 जायरीनों ने 
चादर चढ़ा कर अमिताभ बच्चन 
की सेहत के लिए दुआ मांगी, साथ 
ही देश में अमन-चैन और शांति 
के लिए भी अरदास की। जायरीनों 
ने बॉलीवुड एक्टर अमिताभ बच्चन 
की अच्छी सेहत और लंबी उम्र के 
लिए विशेष दुआ की। इस दौरान 
जायरीनों ने ख्वाजा मोइनुद्दीन हसन 
चिश्ती की मजार पर मखमली 
चादर और अकीदत के फूल पेश 
कर जियारत की।

जायरीन पंजाब के होशियारपुर 
से अजमेर पहुंचे थे। उन्होंने कहा 
कि उन्होंने गरीब नवाज के दरबार में 
सभी लोगों की सलामती और देश में 
शांति बने रहने के लिए भी अरदास 
की है। पंजाब से आए जायरीनों को 
बॉलीवुड खादिम सैयद कुतुबुद्दीन 
सखी ने दरगाह में जियारत करवाई। 
इस दौरान जायरीनों ने मजार पर 
चादर और फूल पेश कर अपनी 
अकीदत जाहिर की। जियारत 
के बाद खादिम ने जायरीनों की 
दस्तारबंदी की और उन्हें तबर्रुक 
भेंट किया।

